
1. Անհրաժեշտությունը`  Համաշխարհային Բանկի աջակցությամբ 2000-2008թթ. <Ոռոգման պատվարների անվտանգության 2-րդ>   ծրագրի շրջանակներում իրականացվել են բազմաթիվ հիդրոտեխնիկական կառույցների վերականգնման աշխատանքներ: Վերականգնված գույքի (աշխատանքների) սահմանված կարգով հանձնման-ընդունման աշխատանքները կազմակերպելու, համապատասխան ձևակերպումներն իրականացնելու և վերականգնված հիդրոտեխնիկական կառույցների շահագործումն ապահովելու նպատակով, ղեկավարվելով “Բաժնետիրական ընկերությունների մասին” Հայաստանի Հանրապետության օրենքի 35-րդ հոդվածով անհրաժեշտություն է առաջացել շրջանառության մեջ  դնել  սույն որոշման նախագիծը:

2. Ընթացիկ իրավիճակը և խնդիրները`  ՀՀ կառավարության որոշման նախագծի հավելվածով նշված վերանորոգման արժեքով գույքը պետք է սահմանված կարգով ներդրվի “Որոտանի հիդրոէլեկտրակայանների համալի” փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի տեղաբաշխման միջոցով:   
3. Տվյալ բնագավառում իրականացվող քաղաքականությունը` Ոռոգման ոլորտում ներդրումների իրականացմամբ ձևավորված ակտիվների փաստաթղթային և հաշվապահական ձևակերպումների ապահովումն է:
4. Կարգավորման նպատակը և բնույթը` ՀՀ կառավարության վերը նշված որոշման նախագծի ընդունմամբ նախատեսվում է ավելացնել Հայաստանի Հանրապետության էներգետիկայի և բնական պաշարների նախարարության “Որոտանի հիդրոէլեկտրակայանների համալիր” փակ բաժնետիրական ընկերության հաշվեկշիռը:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:
6. Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա առավել արդյունավետ իրականացնել ՀՀ Սյունիքի մարզի 4 էներգետիկ պատվարների շահագործումը` տալով համապատասխան հաշվապահական ձևակերպումներ:  

